
Umelusi wezinkomo uvundulule ingcwaba 
esigangeni sase-Eastborn Farm (42)
Kuze kube manje awukatholakali umndeni 
wethuna alatholwa umelusi elusile 
esigangeni sase-Eastborn Farm e-42 
emasontweni amabili edlule. 
UMnu Hezekia Sibiya, kanye noMnu Senzo 
Zwane nabo abangabelusi bakulendawo, 
kanti ithuna leli latholwa uzwakwabo naye 
osibongo sakhe uZwane.

Lamadoda athi lesisiganga siyidlelo 
lemfuyo, kepha sesiphenduke isiganga 
semikhuba, ngenxa yokuthi ngisho abalaphi 
bendabuko yilapho beza khona neziguli

zabo bezozikhipha amabhadi okanye 
bezozigeza babuye bazigcabe. Uthi uZwane 
noSibiya, kwenye inkathi kuza izithandani 
izizoqeda inkanuko. “Kuvamisile kona

ukuthi abalaphi bendabuko beze lapha 
esigangeni uma bezosebenza iziguli zabo. 

bezoqhuba abakholelwa kukho. Ikakhulu

nezithandani zivamisile ukugila imikhuba 
kuso lesisiganga,” kusho uZwane noSibiya.

Bathi abasakushayi ndiva konke lokho, 
ngoba sekuyinsaka vukela umchilo 
wesidwaba. Bathi lokhu kokuvundulula 
ithuna, yikona okudale utwetwe kubo 
bengabelusi ngoba abaqondi ukuthi kudalwa 
yini lokhu. Udaba lolu lube selingenwa 
yinhlangano ebhekene nenhlalo-hle 
yomphakathi iSouth African National 
Civic Organization (SANCO). Ilungu 
lalenhlangano uMnu Oupa Madi, uthi naye 
wancizwa umphakathi indlebe ukhala ngalo 
lelithuna. “Ngempela ngeza kulendawo, 
ngazobona lento umphakathi okhala ngayo. 

bebeqinisile uma bethi yithuna lomuntu leli. 
Uyalibona nali nebhodlela lemayonnaise 
elikhombisa ukuthi ikhanda lingaphi. 
Futhi lomuntu ungcwatshwe nje abantu 
abebengenasikhathi,” kusho uMadi. Abelusi 

laba bathi lomuntu akangcwatshwanga 
ebusuku, kepha wangcwatshwa emini ilanga 
libalele, njengoba balibona iqulu labantu 

umuntu. UMadi uthe babe sebethinta 
amaphoyisa bewazisa ngalesisigameko, 

ngezinja ezihogela umkhondo. Nawe 
avuma ukuthi cha kukhona umuntu 
kulelithuna,” kuqhuba uMadi. UMadi 
uthi abantu bababaza uma bezwa lokho, 
kanti bababaza okuncane, njengoba izinja 
zomkhondo zabuye zavundulula amanye 
amathuna amathathu wona angasabonakali 
kahle. “La amathathu kuyabonakala ukuthi 
madala, kade abantu bagqitshwa kuwo. 
Siyazibuza ke ukuthi obani laba abangcwaba 
kulesisiganga njengoba kungagunyaziwe 
ukuthi kungcwatshwe lapha. Sisola ukuthi 
kukhona nje umuntu oyedwa esingazi 
noma labantu uyababulala bese ezobagqiba 
lapha, sonke sithukile,” kuqhuba uMadi. 
Okukhathaza kakhulu abantu base-
Eastborn Farm ukungavumi kwamaphoyisa 
ukuzomba lamathuna ukuze labantu 
basuswe kulesisiganga beyongcwatshwa 
endaweni efanele. “Amaphoyisa angazi 
sesiwabize kangaki elokhu ethembisa 

kuqhuba yena. Lithi lelilungu leSANCO 
amaphoyisa ahamba ijuba likaNowa, yize 
ayethembise umphakathi ukuthi bayitholile 
incwadi ebagunyaza ukuba kumbiwe 
ukuze kubonakale ukuthi yini le equkethwe 
yilemigodi. Kepha umphakathi uthi kumanje 
usuyesaba ukuthi umnikazi walento usezwile 
ukuthi sekuzombiwa. Bathi kungenzeka 
abuye azobagubha labantu, kube sengathi

umphakathi ubusenga ezimithiyo. 
“Kumanje amathuna la awagadwe muntu, 

ngoba phela siyesaba asazi ukuthi obani 
laba abalapha phansi, mhlawumbe zihlobo 
zethu nje. Umphakathi usuthathe isinqumo 
sokuwagada wona lamathuna, ngoba uthi 
amaphoyisa bawagcina mhla ethi azobuya 
ngakusasa ezokumba ukuze sonke sibone 

ukuthi obani laba abalapha,” kukhala 
lelilungu leSANCO. Umphakathi walapha 
uthi usulilahlile ithemba ngamaphoyisa, 
ngoba njalo ayabikelwa izinkinga 
ezikhungethe abantu wona angakushayi 
ndiva lokho.


